Njoftim pér shtyp 25 Qershor 2020

Kryetarja e Késhillit t¢ Larté Gjyqgésor, znj. Naureda Llagami, prezantoi né
Kuvendin e Shqipérisé, né seancé plenare, Raportin Vjetor mbi aktivitetin e
Késhillit té Larté Gjyqgésor si dhe sistemit gjygésor pér vitin 2019.

Né kété raportim vjetor znj. Llagami paraqiti né ményré té pérmbledhur gjithé
veprimtariné e Késhillit té Larté Gjygésor, dhe sistemit gjygésor né térési gjaté
vitit 2019.

Né kété prezantim u theksuan arritjet dhe problematikat e hasura pérgjaté njé
puné voluminoze té kryer nga Késhilli né draftimin dhe miratimin e njé séré
aktesh nénligjore si dhe ndérmarrjen e njé séré hapash, veprimesh dhe iniciativash
me géllim funksionimin e Késhillit dhe sistemit gjyqésor.

Né fjalén e saj znj. Llagami paragiti angazhimet konkrete té ndérmarra nga
Késhilli pér té pérmirésuar punén e tij dhe sistemit gjygésor si dhe vuri theksin
tek sugjerimet pér té adresuar zgjidhje efikase problemeve dhe situatave té hasura
deri tani nga zbatimi i Reformés né Drejtési.

Gjaté prezantimit té kétij raporti Kryetarja znj. Naureda Llagami iu pérgjigj
pyetjeve té deputetéve té Kuvendit té Shqipérisé.

Fjala e ploté e Kryetares sé Késhillit té Larté Gjyqgésor, znj. Naureda Llagami.
| nderuar Kryetar i Kuvendit,
Té nderuar deputeté,

Né emér té Késhillit té Larté Gjyqgésor ju falénderoj pér mundésiné pér té
prezantuar:



veprimtaring e institucionit gjateé vitit té paré té konstituimit té tij dhe disa
nga céshtjet dhe sfidat mé té médha me té cilat KLGJ éshté pérballur,

si dhe gjendjen e sistemit gjyqgésor bazuar né té dhénat cilésore dhe sasiore
té raportuara nga gjykatat.

Ky prezantim pérvecgse njé detyrim ligjor gé rrjedh nga ligji “Pér organet e
geverisjes sé sistemit té drejtésisé”, €shté njé obligim moral ndaj qytetaréve
shqiptar dhe partneréve ndérkombétar gé kané mbéshtetur pérpjekjet tona né
zbatim té reformés né drejtési.

Pér kété arsye, ne sot, nuk jemi kétu vetém pér afirmimin e arritjeve, por mé
shumé se kurré, té pérgjegjésisé pér llogaridhénie, pérmirésim té cilésisé sé
shérbimeve dhe profesionalizmit, rritjen e aksesit té publikut dhe vecanérisht
grupeve mé té ndjeshme té shoqgérisé por edhe pavarésisé dhe integritetit té
sistemit. Ndaj, kemi ende rrugé pér té béré né kété drejtim!

Arkitektura e sistemit té reformuar té drejtésisé do té merrte jeté me krijimin dhe
funksionimin e Késhillit té Larté Gjygésor (KLGJ), mé 12 dhjetor té 2018, si
organi i pavarur kushtetues geverisés i gjyqgésorit. Krahasuar me paraardhésin e
tij (KLD), Késhillit i jané atribuuar kompetenca mé té gjera si né drejtim té
administrimit té gjykatave ashtu dhe né pércaktimin e standardeve etike
profesionale té gjygtaréve dhe vlerésimin e tyre, me géllim garantimin e njé
sistemi funksional, té paanshém, eficent dhe me fokus qytetarin.

Pérbérja e Késhillit me anétaré gjyqtaré dhe jogjyqgtaré me kohé té ploté si dhe
mungesa e aktoréve politik éshté njé garanci mé shumé pér té siguruar pavarésiné
e sistemit gjygésor. Kjo né kuadér té rritjes sé profesionalizmit, transparencés dhe
cilésisé sé vendimmarrjes.

Dua té sjell né vémendjen tuaj se, me konstituimin e tij, Késhillit t&¢ Larté
Gjygésor i lindi fillimisht nevoja té normonte veprimtarinég e tij, si parakusht
pér ligjshmériné e gjithé vendimmarrjes sé tij. Me ndihmén edhe té partneréve
tané ndérkombétaré, Késhilli ka hartuar dhe vazhdon té punojé pér hartimin e
rregullave pér funksionimin e té gjitha proceseve dhe vendimmarrjeve té veta.



Gjaté vitit 2019, KLGJ-ja ka zhvilluar 57 mbledhje plenare dhe miratuar 315
vendime (ose 6 heré mé shumeé se paraardhési i tij). Nga kéto vendimmarrje, 12
prej tyre jané akte té miréfillta nénligjore té cilat jané publikuar né Fletoren
Zyrtare. Ndérkohé gé 46 té tjera jané akte kolektive dhe akte rregullatore té
brendshme.

Pérvec veprimtarisé plenare, KLGJ ka ngritur gjaté 2019, sipas detyrimit ligjor,

edhe 4 Komisione té Pérhershme qé funksionojné né fushat e Planifikimit
Strategjik, Administrimit dhe Buxhetit (ka hartuar dhe miratuar 24 akte
nénligjore); Vlerésimit té Etikés dhe Veprimtarisé Profesionale (35 akte
nénligjore); Zhvillimit té Karrierés (226 akte nénligjore) dhe Disiplinés.

Pér té trajtuar ¢éshtje té vecanta, té cilat kérkonin fleksibilitet vendimmarrjeje
dhe shpejtési  veprimi, Késhilli ka krijuar 6 Komisione té
Pérkohshme. Veprimtaria e tyre éshté e lidhur me procese ad hoc té ndérmarra
né kuadér té adresimit té problematikave me té cilat éshté pérballur sistemi
gjygésor, té tilla si: vlerésimi etik dhe profesional né kuadér té procesit té
rivlerésimit kalimtar té gjyqtaréve; verifikimi i kritereve té kandidatéve pér
késhilltaré dhe ndihmés ligjoré; hartimin e njé plani veprimesh pér reduktimin e
céshtjeve té prapambetura dhe rritjen e efikasitetit né Gjykatén e Larté; si dhe
hartimin e Rregullores sé Brendshme té Késhillit té Larté Gjygésor, etj.

Megjithaté, ndonése krijimi formalisht i KLGJ-sé ndodhi né dhjetor té& 2018,
burimet financiare, njerézore dhe infrastrukturore, ende edhe pas 1 viti, mbeten
pengesé pér funksionimin me kapacitet té ploté t€ Keéshillit. Dua té sjell né
vémendjen tuaj qé buxheti pér Késhillin u alokua 7 muaj pas konstituimit té
tij (korrik 2019), ndérsa kapacitetet njerézore jané realizuar deri mé sot né
masén 20% pér shkak té infrastrukturés sé pa pérshtatshme, situaté kjo e cila
shpresoj se do té marré zgjidhje sé shpejti.

1) Plani Strategjik 2019-2020
Gjaté veprimtarisé sé saj, KLGJ ishte e vetédijshme gé nuk mund té pérmbushte

plotésisht té gjitha pritshmérité e opinionit publik né vetém njé vit té funksionimit
té tij. Ndaj né funksion té orientimit strategjik, Késhilli ka ndérmarré njé proces



dinamik planifikimi pér té bashkérenduar pérpjekjet me aktoré té tjeré né fushén
e drejtésisé, né funksion té rritjes sé cilésisé sé shérbimeve gjyqgésore,
transparencés dhe forcimit té besimit té publikut.

Mé 19 korrik 2019, Késhilli miratoi Planin e tij té paré Strategjik 2019-2020, i
cili shté njé udhérréfyes pér veprimtariné e veté Késhillit dhe sistemit gjyqésor
né térési. Plani Strategjik zbérthen synimet né objektiva operacional dhe
aktivitete konkrete duke pércaktuar gartésisht njésité zbatuese, faturén financiare
si dhe indikatorét cilésoré dhe sasioré pér vlerésimin e rezultateve né njé hark
kohor té pércaktuar. 5 prioritetet e Planit Strategjik jané:

SYNIMI 1: Pérshpejtimi i Reformés sé Pushtetit Gjygésor dhe Akordimit
té Burimeve.

SYNIMI 2: Pércaktimi dhe Zbatimi i Standardeve pér Ekselencé
Gjygésore.

SYNIMI 3: Ofrimi Efikas 1 Shérbimeve dhe Funksionimi mé 1 Miré 1
Gjykatave.

SYNIMI 4: Zhvillimi i Kapaciteteve té Brendshme té KLGJ-sé.
SYNIMI 5: Hartimi i Strategjive té Efektshme pér Komunikimin e
Jashtém.

Plani Strategjik i nénshtrohet njé procesi monitorimi periodik, nga ku ka rezultuar
se shkalla e realizimit té tij pér vitin 2019 éshté 67%.

2) Procesi i rivlerésimit kalimtar

Né kuadér té plotésimit té detyrimit kushtetues pér té kryer me sukses procesin

e rivlerésimit kalimtar té té gjithé subjekteve té rivlerésimit, Késhilli mbéshtet
organet e ngritura pér kété géllim, duke pérpiluar raportet e vlerésimit etik
profesional té gjyqtaréve, si njé nga tre shtyllat kryesore té kétij procesi.



Gjaté vitit 2019, jané depozituar prané KPK-sé gjithsej 99 raporte té analizimit
té aftésive profesionale, té shogéruara me 495 dosje gjygésore. Ndérkohé gé nga
fillimi 1 procesit té rivlerésimit jané dorézuar 220 raporte té tilla, e cila
pérbén pothuajse 50% té té gjithé subjekteve.

Procesi i rivlerésimit kalimtar té gjyqtaréve ka pasur ndikim té konsiderueshém
né gjykatat e vendit, ku jané shkarkuar 62 gjygtaré (vendim KPK dhe KPA).
Me géllim lehtésimin e efekteve té krijuara nga mungesa e burimeve njerézore né
sistem, Késhilli ka aplikuar njé gasje pro aktive duke marré njé séré masash
emergjente, ndér té cilat theksoj:

Emérimin dhe caktimin né detyré né total té 25 magjistratéve té rinj dhe

miratimin e 50 kuotave pér magjistraté dhe ndihmés ligjoré. Aktualisht po
ndjekin formimin fillestar né Shkollén e Magjistraturés 28 magjistraté dhe 6

ndihmés ligjoré.

Caktimin e gjyqtaréve né gjykata té ndryshme nga ajo ku ushtrojné
funksionet né ményré té pérhershme. Gjaté vitit 2019, Késhilli ka caktuar 1209
gjyqtaré pér gjykimin e ¢éshtjeve gjyqésore né gjykata té ndryshme.

Krijimin e skemés sé delegimit té gjyataréve, e cila u bé funksionale né fillim
té vitit 2020.

Transferimin e gjygtaréveku gjaté periudhés sé raportimit jané transferuar né
total 12 gjyqtaré.

Zgjedhja e zévendéskryetaréve té gjykatave. Me géllim ruajtjen e vijimésisé
sé ushtrimit té funksionit drejtues né gjykata, né kushtet kur 24 kryetaré
gjykatash u shkarkuan si pasojé e procesit té Vettingut, KLGJ-ja ndérhyri
duke miratuar rregullat mbi zgjedhjen e zévendéskryetaréve té gjykatave.
Aktualisht jané zgjedhur 36 zévendéskryetaré nga 37 gjykatat né vend.

Né funksion té pérzgjedhjes dhe emérimit té kandidatéve mé profesionisté dhe
me integritet té larté, KLGJ-ja ka kryer brenda 1 viti njé volum té larté pune
duke verifikuar 76 kandidaté: 53 kandidaté né fillim dhe pérfundim té
studimeve né Shkollén e Magjistraturés pér vitin 2019 si dhe pér 23
kandidatét gé aplikuan pér anétaré né Gjykatén e Larté nga radhét e
juristéve té spikatur,

3) Harta e re gjyqésore



Me synim optimizimin e burimeve njerézore dhe financiare, rritjen e eficencés

sé gjykatave, pérmirésimin e shpejtésisé sé gjykimit dhe aksesit né drejtési té
gytetaréve, si dhe minimizimin e kostove dhe pasojave té rivlerésimit kalimtar,
Késhilli ka ngritur njé grup ndérinstitucional pune, me géllim vlerésimin dhe
riorganizimin e kompetencave tokésore té gjykatave. Ky grup pune, pérbehet nga
disa anétaré té KLGJ-sé, gjyqgtaré dhe kryetaré gjykatash, pérfagésues nga
Ministria e Drejtésisé si dhe organizatat ndérkombétare.

Metodologjia e aplikuar nga grupi i punés né hartimin e hartés sé re gjygésore
konsiston né studimin e tre ¢céshtjeve té réndésishme si¢ jané: popullsia, ngarkesa
e ¢éshtjeve pér secilin gjyqtar, si dhe numri i ¢céshtjeve té reja né gjykata.

Njé faktor tjetér i réndésishém i marré né konsideraté né vazhdimési éshté edhe
largésia midis qytetaréve dhe gjykatave, duke i dhéné késhtu njé réndési parésore
garantimit té aksesit né drejtési té qytetaréve, si dhe reduktimit té kostove, rritjen
e cilésisé dhe performancés né dhénien e shérbimeve gjygésore.

Pavarésisht problematikés sé hasur né lidhje me saktésiné e té dhénave
statistikore si dhe me mendimet e ndryshme té shprehura, grupi i punés ka arritur
né njé draft pérfundimtar, i cili éshté duke u pérpunuar nga Késhilli dhe do té
paraqitet sé shpejti pér vendimmarrje.

Propozimi i pérbashkét i KLGJ-sé dhe Ministrit té Drejtésisé do té konsultohet
me KLP-né, Prokurorin e Pérgjithshém, Ministrin e Financave dhe palét e tjera té
interesuara.

4) Njé ¢éshtje prioritare e pérfunduar me sukses nga KLGJ-ja ishte ngritja
e Gjykatave té Posacme pér Korrupsionit dhe Krimin e Organizuar

KLGJ-ja né bashképunim té ngushté me Késhillin e Larté té
Prokurorisé, deklaroi fillimin e funksionimit té kétyre gjykatave mé daté 18
dhjetor 2019. Ky proces u shogérua edhe me caktimin né ményreé té pérhershme
té 5 gjyqtaréve dhe né ményré té pérkohshme té 13 gjyqtaréve, té cilét vinin
nga gjykatat e krimeve té rénda.



Gjendja aktuale e kétyre gjykatave pér shkak té procesit té rivlerésimit kalimtar
éshté e tillé:

Né Gjykatén e Posacme té Apelit pér Korrupsionin dhe Krimin e Organizuar
kemi vetém 5 gjyqtaré té eméruar né ményré té pérhershme nga 11 gé
parashikon organika e saj.

Ndérkohé né Gjykatén e Posagcme té Shkallés sé Paré pér Korrupsionin dhe
Krimin e Organizuar, nga 16 gjyqtaré gé éshté organika e késaj gjykate,
aktualisht ushtrojné funksionin 10 gjyqtaré. Nga kéta té fundit, 6 jané gjyqtaré
té caktuar né ményré té pérkohshme dhe 4 gjyqtaré té eméruar né ményreé té
pérhershme.

Me géllim plotésimin e vendeve vakante né kéto gjykata, Késhilli ka shpallur
thirrjet pér 5 pozicione té lira pér secilén gjykaté. Né pérfundim té afatit té
aplikimeve, Késhilli ka marré njé numér té ulét aplikimesh. Pérkatésisht:

pér gjykatén e posagcme té apelit — kané aplikuar 3 kandidaté pér 5 pozicione;

pér gjykatén e posacme té shkallés sé paré — ka aplikuar vetém 1 kandidat pér
5 pozicionet e shpallura.

Plotésimi me gjyqtaré i kétyre gjykatave ka hasur njé séré problemesh pér shkak
té disa dispozitave té paqgarta té ligjit nr. 96/2016 “Pér statusin e gjyqtaréve dhe
prokuroréve né Republikén e Shqipérisé”, Ku si transferimi ashtu dhe lévizja
paralele nuk jané té mundshme pér kéto gjykata. Pér kété géllim, Késhilli, i ka
kérkuar si Ministrisé sé Drejtésisé ashtu edhe Kuvendit, ndryshimet e nevojshme
ligjore. Pjesé e kétyre propozimeve ishte edhe adresimi i ¢éshtjes sé pagés shtesé
(shtesa pér véshtirési né masén 50% té pagés bazé) té gjyqtaréve né kéto gjykata.
Kjo do té pérbente njé motivacion ekstra pér nxitjen e mé shumé aplikimeve,
numri i tw cilave cila aktualisht éshté i ulét.

5) Situata né Gjykatén e Larté

Pérpara se té béj njé pasqyrim té gjendjes sé sistemit gjygésor, dua té ndalem
mé ményré té vecanté né trajtimin e njé ndér prioriteteve kryesore té
Késhillit gé éshté rifunksionalizimi i Gjykatés sé Larté;



Deri para pak muajsh, si pasojé e procesit té rivlerésimit kalimtar, né Gjykatén e
Larté ushtronte funksionin vetém 1 nga 19 gjyqgtarét. Edhe para fillimit té
procesit té vetingut, Gjykata e Larté nuk ka gené e plotésuar me numrin optimal
dhe ligjor té gjyqgtaréve.

Stoku i ¢éshtjeve té mbartura prané késaj gjykate ka pésuar njé rritje
progresive me 5654 ¢éshtje mé shumeé se viti i shkuar.

Sot Gjykata e Larté ka rreth 34,300 ¢éshtje pér t’u gjykuar.

Né funksion té adresimit té késaj situate dne me géllim shndérrimin e késaj
gjykate né gjykaté karriere, KLGJ-ja ka miratuar njé paketé té réndésishme té
akteve nénligjore. Kjo i hapi rrugé procedurave gé lidhen me emérimin e
gjygtaréve né GJL nga radhét e juristéve té spikatur dhe nga radhét e gjygésorit.

Né vijim té shpalljes sé 4 pozicioneve vakante pér né GJL nga radhét e juristéve
té spikatur, né korrik dhe shtator té 2019, Késhilli ka realizuar procedurén e
verifikimit té kushteve dhe kritereve ligjore pér 22 nga 23 kandidatét. Nga
Ky proces rezultoi gé: 3 kandidaté u kualifikuan dhe u eméruan me dekret
Presidenti dhe 1 prej tyre éshté ende né shqyrtim.

Paralelisht me procesin e aplikimit nga ana e juristéve té spikatur, KLGJ hartoi
edhe té gjithé bazén rregullatore pér ngritjen né detyré té gjyqgtaréve. Kjo
mundésoi, mé sé fundi, plotésimin e késaj gjykate me gjyqtar karriere.

Aktualisht, Késhilli ka hapur thirrjet pér 6 pozicione té lira nga radhét e
gjyqtaréve, me afate té ndryshme aplikimi. Nga 6 thirrjet e hapura, jané mbyllur
4 prej tyre ku evidentohet njé numér i vogél aplikimesh té
paragitura. Pérkatésisht, kané aplikuar gjithsej vetém 12 kandidatg, té cilét jané
té njéjtét qé kané aplikuar né thirrje t& ndryshme. Eshté e pritshme gé po kéto
kandidaté té aplikojné edhe né thirrjet e tjera gé do té hapen sé shpejti nga
Késhilli.

Pjesa mé e madhe e kétyre kandidatéve e kané kaluar procesin e rivlerésimit
kalimtar dhe njé pjesé e vogél jané né proces (2 prej tyre). Késhilli ka kérkuar
pérshpejtimin e kétij procesi pér kandidatét e mbetur, cka mund té sjellé
zgjatjen né kohé té procesit.



Pra deri né fund té 2020, Késhilli do té béjé té mundur plotésimin e 6
pozicioneve té hapura, duke e cuar numrin e pritshém té gjyqtaréve né kété
gjykaté né minimumin 10.

Pér hapjen e thirrjeve pér ngritjen né detyré né GJL, Késhilli ka mbajtur parasysh:

PERGJEGJESINE KUSHTETUESE pér té garantuar mbarévajtjen e
pushtetit gjygésor dhe moscenimin e funksionalitetit té gjykatave té tjera
(vecanérisht té gjykatave té posacme).

Aktualisht, sistemi pérballet me:

mungesa té burimeve njerézore si pasojé e procesit té rivlerésimit kalimtar,
rritje progresive té numrit té ¢céshtjeve nga viti né vit,

ngarkesé pune pér gjyqtar disa-fishin e normés evropiane né vit

si dhe me rritjen e stokut té ¢éshtjeve té prapambetura.

Kéto problematika prekin direkt gytetarin e thjeshté gé i drejtohet gjykatave té
shkalléve mé té uléta pér té marré drejtési, ndérkohé gé jané kéto gjykata qé
pérballojné ngarkesén mé té madhe me gati 90% té ¢éshtjeve gjyqgésore né shkallé
vendi.

FRYMEN E LIGJIT, QE KONSIDERON RIPERTERITJEN E
PERBERJES SE GJL RAST PAS RASTI, DUKE QENE LARGPAMES
NE QASJEN E TI1J.

Hapja e vendeve vakante me afate té ndryshme i shérben pértéritjes graduale té
késaj gjykate, gé té mos gjendemi ne, ju dhe shogéria shqiptare, para té njéjtés
situaté pas 9 ose 10 vitesh. Pra, Késhilli, pérmes kétij procesi, synon té shmang
mosfunksionalitetin e Gjykatés sé Larté edhe né té ardhmen.

PLOTESIMI | VENDEVE VAKANTE VARET SI NGA DINAMIKA DHE
NUMRI | APLIKANTEVE ASHTU DHE NGA KOHEZGJATJA E
PROCEDURAVE PER VERIFIKIMIN, VLERESIMIN DHE
RENDITJEN E KANDIDATEVE

Promovimi né GJL éshté i lidhur ngushté me:

Ritmet e procesit té rivlerésimit kalimtar



Njé nga kushtet e kandidimit né kété gjykaté éshté edhe kalimi me sukses i
procesit té rivlerésimit. Aktualisht, kemi njé numér shumé té vogél gjyqtarésh gé
kané kaluar me sukses kété proces, si dhe pérmbushin kriterin tjetér ligjor, até té
eksperiencés profesionale jo mé pak se 13 vit. Kjo do té thoté gé rrethi i
kandidatéve potencial pér ngritjen né detyré né Gjykatén e Larté éshté i kufizuar.
Sot, nga 103 gjyqtaré gé i jané nénshtruar procesit té rivlerésimit
kalimtar, vetém 29 prej tyre jané konfirmuar me vendim té formés sé preré
nga organet e rivlerésimit (KPK dhe KPA) nga té cilét 18 prej tyre plotésojné
kriterin e eksperiencés profesionale (duke pérjashtuar 6 anétarét e KLGJ-sé).

Kjo déshmon pér njé numér té vogél kandidatésh (18 kandidaté potencial pér 14
vende vakante), gjé e cila kufizon mundésiné e pérzgjedhjes dhe konkurrencén
reale mes tyre. Pér pasojé, procesi dhe plotésimi i vendeve vakante né GJL mund
té perceptohet si i paracaktuar.

MEMORANDUMI | MIREKUPTIMIT ME USAID

Krahas plotésimit té numrit té gjyqtaréve, njé mase tjetér e marré nga Késhilli pér
rifunksionalizimin e GJL ka té béjé me miratimin e Memorandumit té
Mirékuptimit midis KLGJ-sé dhe Agjencisé sé Shteteve té Bashkuara pér
Zhvillim Ndérkombétar (USAID).

Ndér kontributet mé té réndésishme gé Memorandumi ofron éshté mbéshtetja me
burime njerézore e administratés sé késaj gjykate pér té ulur stokun e ¢éshtjeve
gjygésore té prapambetura. Gjithashtu, parashikohet pérmirésimi dhe
modernizimi i proceseve té punés né kété gjykaté si dhe pérdorimi i teknologjisé
sé informacionit né funksion té transparencés dhe marrédhénieve me publikun.

6) Transparenca

Transparenca si parakusht pér vendimmarrje té drejté ka udhéhequr té gjitha
proceset vendimmarrése t€ KLGJ-sé gé kané té béjné me sistemin né térési (si
rekrutimi, pérzgjedhja, emérimi dhe promovimi i gjyqtaréve) ashtu dhe me
shpérndarjen e burimeve njerézore dhe financiare té veté KLGJ-sé. Vlen té
theksohet se pérpara hapjes sé vendeve vakante né GJL apo edhe né Gjykatat e



Posacme, KLGJ-ja ka miratuar rregulla té detajuara duke pércaktuar né ményré
té qgarté dhe pa ekuivoke kritere dhe procedura transparente pér kandidatét e
interesuar. Kjo, me géllim gé procesi té mos cenohet dhe paragjykohet qofté nga
gjyqtarét ashtu dhe nga publiku i gjeré.

Transparenca si frymé e re ndérveprimi me publikun dhe aktoré té tjeré pér
té vendosur jo vetém raporte transparente por njékohésisht pér té
ndérmarré njé rol pro aktiv né kuadér té pérmirésimit té treguesve té
besueshmérisé sé publikut. Né kété kontekst pérmendim:

Organizimin e mbledhjeve té hapura;

Fagen e re té interneti;

Miratimin e Programit Institucional té Transparencés;

Caktimin e Koordinatorit pér té drejtén e informimit;

Caktimin e Anétarit té KLGJ-sé pér marrédhéniet me publikun;
Caktimin e gjyqtaréve pér median népér gjykatat e juridiksionit té apelit;
Hartimin e Strategjisé sé KLGJ-sé pér komunikimit me publikun.

7) Bashképunimi

Késhilli, gé né krijimin e tij, ka gené i orientuar drejt njé politike té hapur
bashképunimi institucional duke ndértuar ura bashképunimi me géllim zbatimin
e standardeve té pavarésisé, paanésisé dhe llogaridhénies sé gjyqésorit, si dhe
shkémbimit té praktikave mé té mira né kété drejtim. Mozaiku i bashképunimeve
éshté i larmishém dhe pérfshin si institucionet shtetérore té tilla si Kuvendin,
Ministriné e Drejtésisé, Shkollén e Magjistraturés ashtu dhe partnerét
ndérkombétaré dhe shoqériné civile.

Mé konkretisht, me Ministriné e Drejtésisé kemi bashképunuar né kuadér té
hartimit dhe miratimit té Planit Strategjik t&¢ KLGJ-sé 2019-2020, ndérkohé gé
me Kuvendin kemi propozuar adresimin e disa problematikave té
réndésishme té tilla si: plotésimin e pozicioneve té lira né gjykata; si dhe
plotésimin me gjyqtaré té Gjykatave té Posacme dhe adresimin e ¢éshtjes
Sé pagés shtesé té gjyqgtaréve né kéto té fundit, ku legjislacioni né fugi nuk
éshté i ploté dhe paraget véshtirési né zbatim.



ANALIZA E SISTEMIT, GJETIET

Gjaté vitit 2019, sistemi gjyqgésor né Republikén e Shqipérisé, éshté pérballur me
njé ngarkesé pune né rritje.

1) Ngarkesa:

Numri i ¢céshtjeve té reja éshté rreth 15% mé i larté né krahasim me vitin
2017.

96% e ¢éshtjeve té reja regjistrohen prané gjykatave té shkallés sé paré (81%)
dhe apelit (15%), gé jané gjykatat me té cilat pérballen mé shpesh gytetarét.

Vetém 4% e céshtjeve jané regjistruar né Gjykatén e Larté.

Gjykata e Tiranés mban 1/3 e ¢éshtjeve né shkallé té paré dhe % e ¢éshtjeve né
shkallé vendi. Gjykatat e Vlorés dhe Shkodrés vijné né vendin e dyté pér sa i
pérket ngarkesés sé ¢éshtjeve (12,7% céshtje té regjistruara).

2) Kapacitetet e gjykatave:

75% e gjykatave kané funksionuar me kapacitet té reduktuar té gjyqtaréve
dhe stafit mbéshtetés;

Kjo nénkupton gé nga 408 gjyqtaré gé éshté organika e miratuar me dekret
Presidenti, sot gé flasim, ushtrojné funksionin vetém 294 gjyqtaré. Aktualisht,
sistemi ballafaqohet me 114 vende vakante.

Norma aktuale éshté 10 gjyqtaré/100.000 banoré. Ky raport éshté mé pak se
60% e normeés evropiane.

Situata éshté mé problematike né lidhje me stafin mbéshtetés ku krahasuar me
55 staf mbéshtetés/100.000 banoré gé éshté norma mesatare

evropiane, Shqipéria rezulton té keté péraférsisht 33 staf
mbéshtetés/100.000 banoré.

Me géllim rritjen e cilésisé dhe té eficencés sé drejtésisé, numri i gjyqtaréve
por edhe ai i stafit administrativ mbéshtetés né gjykata ka nevojé té rritet.
Kjo pér shkak se as organika e miratuar (me dekret Presidenti) dhe as
situata faktike e gjykatave nuk pérmbushin nevojat reale pér gjyqtar/staf



mbéshtetés né rang popullate pér té mundésuar evadimin né kohé dhe me
cilési té ¢éshtjeve gjyqgésore né pérputhje me standardet evropiane.

3) Norma e efigencés (Treguesi ER):

Vlen, gé sot té falénderoj gjyqtarét té cilét kané treguar aftési pér t’u pérballur
me situatén duke béré pérpjekje pér té ruajtur ritmin e zgjidhjes sé ¢éshtjeve
dhe mbajtur nén kontroll rritjen e stokut, pavarésisht rritjes sé numrit té
céshtjeve té regjistruara dhe uljes sé numrit té gjyqtaréve efektivé. Ato kané rritur
ndjeshém rendimentin mesatar té punés pér gjygtar me mesatarisht 448,3
céshtje té zgjidhura pér gjyqgtar, qé shénon njé rritje prej pothuaj 1/3
krahasuar me njé vit mé paré.

Gjaté vitit 2019, sistemi gjygésor ka mbajtur ritmin e zgjidhjes sé
céshtjeve ku 65% e gjykatave Kkané njohur pérmirésime té
ndjeshme. Ndérkohé gé 35% e gjykatave ende nuk e arrijné normén mesatare
evropiane té kétij treguesi, vecanérisht:

. Gjykata e Larté — e cila pothuajse nuk ka funksionuar gjaté kétij viti dhe,

. Gjykatat e Apelit — té cilat jané pérballur mé shumé se gjykatat e shkallés sé
paré me mungesa té gjyqtaréve, volum té larté dhe kompleksitetit té ¢éshtjeve
gjyqgésore (vecanérisht atyre civile).

4) Stoku i ¢éshtjeve té prapambetura

Pér vitin 2019, numri i ¢éshtjeve té mbartura nga viti 2018 é&shté rritur me 13%
krahasuar me njé vit mé paré. Numrin mé té madh té ¢éshtjeve t€ mbartura
ose 72% té totalit e mbajné Gjykata e Shkallés sé Paré Tirané, Gjykata e
Apelit Tirané, Gjykata Administrative e Apelit dhe Gjykata e Larté.

Stoku né gjykatat e apelit té juridiksionit té pérgjithshém ka pésuar rritje
bazuar né shkaqge objektive gé lidhet me reduktimin e numrit efektiv té
gjyqtaréve si dhe rritjen e numrit té ¢éshtjeve té regjistruara né vitin 2019.



Me gjithé véshtirésité, disa nga gjykatat si ato Administrative té Shkallés sé Paré
Durrés, Korcé, Gjirokastér dhe Vloré e kané ulur stokun duke shénuar rritje té
performancés krahasuar me njé vit mé paré.

5) Evadimi i ¢céshtjeve (Treguesi DT)

Né gjykatat e shkallés sé paré, juridiksioni i pérgjithshém, norma mesatare e
evadimit té ¢céshtjeve éshté ndjeshém mé e ulét se afati i arsyeshém prej 2
vitesh pércaktuar né ligj dhe se norma mesatare evropiane e vendeve té BE-
Sé, vecanérisht né céshtjet penale.

Problematike mbetet situata né gjykatat e apelit, ku norma mesatare e
evadimit té ¢éshtjeve kalon afatin e arsyeshém pér shqyrtimin e ¢éshtjeve té
pércaktuar si nga ligji ashtu edhe até té vendeve té BE-sé, vecanérisht pér
céshtjet administrative. Kjo sjell nevojén pér nxitjen e pérmirésimeve té
métejshme. Kjo e dhéné reflekton:

ngarkesén e larté té ¢éshtjeve né gjykatat e apelit;
disbalancimin e burimeve njerézore né kéto gjykata né raport me ngarkesén;

si dhe disa aspekte procedurale té trajtimit té ¢éshtjeve té cilat lidhen me
kuadrin ligjor né fuqi, duke ndikuar késhtu né kohézgjatjen e procedimit té tyre.

ANGAZHIMET E KLGJ-sé PER VITIN 2020

Né pérfundim, Késhilli i Larté Gjygésor i dedikuar pér garantimin e pavarésisé
dhe mbarévajtjen e sistemit gjygésor, i vetédijshém dhe né njohje té thellé té
situatés sé tij, i ndérgjegjshém pér problematikat e hasura gjaté vitit té paré té
ushtrimit té veprimtarisé institucionale, angazhohet qé gjaté vitit 2020, té punojé
pér pérmbushjen e njé séré prioritetesh ku ndér mé kryesoret, theksoj:

Vazhdimin e zbatimit té reformés né drejtési pérmes hartimit dhe miratimit
té akteve té tjera nénligjore té nevojshme pér konsolidimin institucional té
KLGJ-sé si dhe adresimin né kohé té nevojave té gjykatave me géllim dhénien e
njé drejtésie té shpejté dhe pa vonesa pér qytetarét;



Pérfundimin e procedurés sé ngritjes né detyré né GJL dhe plotésimi i késaj
gjykate me té paktén 10 gjyqtaré;

Pérfundimin e procedurés sé ngritjes né detyré pér 10 pozicione té lira, né
Gjykatat e Posagme pér Korrupsionin dhe Krimin e Organizuar té shkallés sé
paré dhe apelit;

Vijimin e bashképunimit me organet e rivlerésimit kalimtar pér
prioritizimin e subjekteve té rivlerésimit si dhe pérshpejtimin e pérmbylljes sé
kétij procesi;

Miratimi i Hartés sé re gjygésore;

si dhe nisjen pér heré té paré dhe pérfundimin e procesit té vlerésimit etik-

profesional té 121 gjyqtaréve, sipas programit té vlerésimit pér vitin 2020, né
pérputhje me skemén e re té vlerésimit té gjyqgtaréve.

KERKESAT NDAJ KUVENDIT

Pér sa mé sipér, Késhilli i Larté Gjyqgésor kérkon mbéshtetjen e Kuvendit té
Republikés sé Shqipérisé né lidhje me:

Pérmirésimin e kuadrit ligjor népérmjet rishikimit, vecanérisht té ligjeve nr.
115/2016, e nr. 96/2016 dhe nr. 98/2016, me géllim pasqyrimin e ndryshimeve
té nevojshme gé mund té lindin gjaté zbatimit té tyre né praktiké;

Rritjen e burimeve njerézore né gjykata me té paktén 100 punonjés pér
administratén gjygésore né shkallé vendi kur nevojat e raportuara vlerésohen me
té paktén 300 punonijés.

Mbéshtetjen financiare né investime pér:

rikonstruksionin apo ndértimin e gjykatave, vecanérisht ato té démtuara nga
fatkeqgésia natyrore e térmetit té 26 néntorit;

sisteme bashkékohore té teknologjisé sé informacionit, veganérisht pér krijimin
e njé Sistemi té ri pér Menaxhimin e Céshtjeve Gjyqgésore si dhe mirémbajtjen e
sistemeve aktuale té gjykatave, deri né krijimin e kétij té fundit.



